
ال بیر اولدولار کئچمیشیمله صاباحیم
آنیلاریلا آلداتدی  دوننیم

وعده‌لرینده یوخلاتدی گله‌جک
گؤزومو آچاندا 

بو گونوم‌ده کئچمیشدی...

آلبر کامو دان آلینمیش بیر سؤز

الینی قویدوم اللرینده یئلین
قووشدورا سنی تانرییا بلکه
گونشه باغیشلادیم اللرینی

ایشیق آلسین تانریدان
آی »لا  ال اله اولسان بیر...«

گؤی اوزو یاشیللاناجاق
اینان منه

بیر یاز آخشامیندا
سئویملی قوجامان بیر شهرده

قورولدو مجلس
تام سئوگیسی ایله یووارلانیردی سودا، آی

ایشیق چیله‌ییردیلر باشینا اولدوزلار
یاشیل بیر سحره آچیلاجاقمیش کیمی بیر گئجه

بیر داها
بیر بیره چالیندی پیاله‌لر

ان گؤزل نغمه‌سینی نغمه‌له‌نرکن کاینات
تانری‌دا نشئه‌ده‌یدی او گئجه‌نین مجلیسینه

بیردن بیره...
مجلیسین باشیندا ا‌یله‌شه‌ن سو پریسی

نومره‌لندیردی هامینی
کئفلی-کئفلی دوداقلارلا
چیچکلنمیش یاناقلاری
اؤزونه اؤیونوردو سئوگی

بیرینجی‌لیک‌له باشدا تاج اولماغی
ندنسه اودوزدو عشق

گتیرمه‌دی سیناقدان کئچمه نمره‌سینی

او گئجه‌دن
یاتیب اولدوزلار بیر سیسقا اولدوزون سیزیلتی لایلاسیندا

او گئجه‌دن
آی اؤز باشینا فیرلانیر

خوماردیر هله‌ده کاینات بئله بیر سیناغا...



بو گئجه ماهنیلاناجاق آی سن اوچون/ 11

اولدوزلار بیر-بیر سؤنور گؤزومده 
ماوی‌لیك 

           ظولمته چئوریلیر یئنه 
آغیر بیر ظولماتدان خبر وئریلیر 

آی باتیب 
قارانلیق چولقاییب یئری 

اولدوزون گولوشو 
                       سارالیب، سولور 

اولدوزون باخیشی 
                      سوویوب، سؤنور 

بوحالدا
 آرزینین هارادیر یئری؟!

اتك آچمیر سوسوزلارینا بولوت
آغاج

اسیرگه‌ییر گونشی اته‌ییندهك‌ی‌لره
دیرچه‌لمه‌دن

 تاپدالانیر چمن
گول

      غضب‌له غونچه‌له‌نیر
اؤزونو

در-دووارا سانجماقلا گؤزه سوخور
طبیعت ده‌ییشیر دونون

اوخومادان
               قورقوشوم‌لو بئین‌لری

یئنه‌ده 
          اؤتمه‌ده زامان

                               ساكیت–آغیر-دورغون



بو گئجه ماهنیلاناجاق آی سن اوچون/ 13

اؤزوم‌له یولا چیخیرام
سپمه‌یین سو آرخامجا

اؤنملی‌سی
ایچینده‌کی زلزله 

اونو یولونا سالماق لازیم
یئر کوره‌سیندن نیگران ده‌ییلم

ایل‌لره تاپشیریلدی دویغولار
بلکه‌ده بیر عؤمور یاشادی سئوگی

آنجاق
هله‌ده گؤزلریم دؤیونور پنجره آرخاسیندا
گئجه‌لریمین قارالتیلاریندا دولانیر خیال
سنسیزلییین داماریندا بوغولور ماهنیلار
»کاش قاییدیب بیرده اوشاق اولایدیم«

تام باشقا سئوردیم سنی
لاپ سن سایاغی

بام-باشقا

                                 اینانمادیلار 

                    یاشینین اؤتمه‌یینی...
                    عؤمرونونك ئچمه‌یینی

                                            اینانمادیلار
اوزونه باخیب

دوشونه‌مه‌دیلر خزان یئلینین ایزلرینی
بئله‌جه ...

داها تلسمیرسن اؤنونه گؤز تیكمه‌یه
اؤزونده حبس اولوب

سایماغا آردیجیل داوام ائدیرسن
و...

اؤز قولاغینا پیچیلداییرسان
                               اونودولموش ایسته‌یینی

اینانمیردیم سئچگی‌لره بویون ا‌یه‌سن
آمما اولدو...

من اؤزومه گووندیم، سنده اونا
آرادا قالان بیر من اولدوم، بیرده یئتیم بیر سئوگی

تکی اوندان گؤز اول
من گئدرگی بیریسی‌یم سانکی



18 / بو گئجه ماهنیلاناجاق آی سن اوچون

آجیغا دوشوب پاییز
گلمک ایسته‌میر

بئله گئتسه آچیلمایاجاق شعریمین دونو
بو یای نه سویوق گئدیر
اوشوتمه‌لر اسدیریر منی

گؤزلری یولدا قالیب دوشونجه‌لرین

نه یاز، نه یای، نه پاییز
تکی قیش گئتسین

بلکه شهر سنین نفسین‌له جانلانا
بلکه تبریزین اطلسی‌لری عطرینی سندن آلا

گؤزو یولدا قالیب کوچه‌لر
آددیمینا جان آتیر "گولوستان باغی"

آدینی بیلمیرم
بیریسی دئییردی سئوگی

بیریسی محبت
سسلندیره بیلمه‌دیم آنجاق

کؤنلومون »سو پریسی« اولدو  بئله
دنیزلر قانادی آلتدا
فرمانیندا ملک‌لر

چوخ گؤروندو آرزیلاردا
یول وئرمه‌دن غریبسه‌ین خیاللارا

قاپیمیزدان کئچمه دئدی
بوغولدولار آنی‌لاریم عؤمور بویو، یاشامادان

گولومسه‌ین آی ایشیغیم…
قونوشسانا!

گؤره‌سن یئنه آشیق
ندن بئله حزین حزین 

                 غم ماهنیسینی چالماقدادیر 
اولمایا اونوندا

            سازینین اوره‌یینین تئللریندن قیریلانی وار 
اولمایا اونوندا

               گئنیش سینه‌سینده 
                                     بولودلارك یشنه‌ییب 

                                    هؤنكورتو سالماق ایسته‌ییر 
اولمایا 

 اودا منیمك یمی
 آیریلیق دردیندن جانا گلیب

هارایینی گؤیه اوجالتماق  قئیدینده‌دیر
بیلمیرم

آمما امینم 
ایكیمیزینده یاش اینجی‌لری بیر بولاقدان قایناییر

مین یانا یورسالاردا یولوزمو

آغیرلیغی اوغورلاسان
اوغورلوقلا آغیرلاسان

بیر گون گلر
              آغیرلیغین یوكو آلتدا

                                  اوغورلانار آغیرلیغین  

آلنیندان ده‌یدی هاوانین
یوللانیلان اؤپوجوک
او گئتمیشدی دئمه به

یئللرینه توخونموشدو دویغولار
او گئتمیشدی

هئچ نه دئمه‌دن، سورمادان
تئللرینه تاپشیرمیشدی هاوانی

ایندی ائله هاوالانمیشام
ائله بتر وورولموشام هاوایا

ایندی
هارالارا

هاوالارلا اوچورام!!
سیز آلله
گوزله‌یین

تئللرینه توخونان اولماسین هاوانین



بو گئجه ماهنیلاناجاق آی سن اوچون/ 25

بعضا اولور
ان درین‌لر درینینده

بوغدورورسان ایچینده‌کی سئوگی دولو بیر دویغونو
اولسون بئله

توخونماسین اوره‌یینه سئودا آدلی بیر مله‌یین
توتولساندا

بوغولساندا سس‌سیز اؤتن یوخلوقلارا
گره‌یی وار...

یئنه‌ده
توز بوروموش خیاللارین دالداسیندان

قوجامان بیر چیناری دوشونورم
كؤكونو گؤرمه‌دن

                           قوروموش بوداقلارینی یاشاییرام
بیر گون اوزاقلاردا

بلكه‌ده 
           صاباح‌سیز بیر دونن‌ده

یام-یاشیل بوداقلار
پاس توتموش طوفانلار قارشیسیندا 

                                                       چاغلاییردی
ایندیسه
نه یامان 

قوروماغا جان آتیرلار
                                بو قیش نه تئز گلدی
                               سویوقلاتدی اوركلری



بو گئجه ماهنیلاناجاق آی سن اوچون/ 27

بو گئجه یاناجاق اولدوزلار
بو گئجه

ماهنیلاناجاق آی سن اوچون
بو گئجه

یئللندیره‌جک ساچلارینی دنیز، منیم چون
دسمالینی وئرمه یئله

ساچلاریندان آسیلماغا محکوم من
گل

بیرلیکده ماهنیسیندا بوغولاق آیین

گؤزلرینین توزونو 
بو یاغیشدا یویا بیلمه‌دی

قالدیرامادی باشینداکی دومانی
ایندی بئله
سن بیر یانا

اللری اوزانان سوسقون یاغیشدان بوغولورام
منه یالنیز

آغریلاری داشیماق دوشوب
گؤرونور
سن یاشا

بلکه
داها بیر یاز یاغمورو

ایسلادا بیلدی گؤزونو

بوتون وارلیغیمی
آلین یازی ساواشیندا

زامانلارین چرچیوه‌سینده یئله وئردیم
سئوگی باهارینا اینانمادیم گؤره گؤره

ندن‌لریم سن اولالی
یوخلوقلارا قاپسانیلدیم

سوروندو سئوگی یولوندا دؤزوم
قیشا دؤندو

 بوز باغلادی یاز اللری
چیچک اوسته سولدو سئودا

بو گئجه
 بوز باغلامیش چارپایانین اوستونده آسیلدی اوره‌ییم

سیچانلار یووالاریندان باخا باخا
زوویدی، بو دره‌دی آیاغی گؤزلریمین اؤنونده

ایندی الیندن یاپیشماغا اوره‌ییمین
بیر عؤمور گئجیکمیشدیم سن دئمه

گؤزله‌مه‌دن،گؤزله‌نیلمه‌دن
اوره‌ییم عؤمور بویو قورخاق بیریسی

اوره‌ییم
اورک سؤزونو بئله

اودقونموش هر زامان
ایندی چارپایا اوسته آسیلیر

دوداق آلتی »آی گئجیکن محبتیم«نغمه‌سینده
دیلی بوغازیندا کسیلیر

ایندیده
 یاشامی اؤزونه یوخ باشقاسینا قوربان آپاریر

یئنه‌ده گؤزله‌مه‌دن،گؤزله‌نیلمه‌دن
بو ایل

قیشین تام واختیندا گلیشینه اینانیرام

بوز باغلامیش هر طرفی شهریمین
اهرابی،خطیبی، باغمئشه‌سی‌ده

بو ساعاتدا...
چن بوروموش پنجره‌لر آرخاسیندا

وارمی آخان قارا گیله؟
اوندان سورون، یالنیز اوندان

منسه هله....
آسیلمیشام بوز باغلامیش چارپایی‌دان....                

بوشلوغومو دولدورسون دئیه
دنیزلره قوجاق آچدیم
اینانمیردیم بوغولماغی

درین‌لره چکیله‌رک
بوغولدوم دا

بوجاقلارا ییغیلدیم دا
آمما یئنه 

دولمادیم کی دولمادیم من

بیر باش داشینا بیرگون
ساتاشسا گؤزون

تانیش کیمی بیریسی بلکه
دایانما

یوبانما سئوگیلیم
یولا دوش اؤته‌ری یولچو

بیر پاییز آخشامی
یاغمورلار آلتیندا یاشادی اؤلوم

چتیرسیز، کؤلگه‌سیز 
سپه‌لنمیش خیاواندا، باخیش خزه‌لی

سوپوره‌نی یوخ، گؤتوره‌نی یوخ

بیر شهرده یاشاییردیلار ائشیتدیم
 گون چیخاندان گون باتانا
اوزون اولسا گئجه‌سی‌ده
گوندوزلری یاریم ساعات

زامان زامان
کاروانینی سوردو قیشدا
فصیللردن ساچلارادک

قیریشلاندی آرخاسیجا دوشونجه‌لر
یورغون دوشدو پوزغون اولان خیال قوشو

آمما یئنه
گؤز آسیلدی گئجه‌لردن

ائله گلیر
یوخدور سونو گئجه‌لرین

باخیشلاریم آسیلمامیش  

آغاجلارین شاختا وورموش اللریندن 
گؤرورمك‌ی 

                   آستا-آستا 
                   سینیق-سینیق
                   یانیق-یانیق 

طبیعتین ان بدیعی شاه اثری 
مین بیر رنگ‌له پاییزلانان
 یاشیللیقلا باهارلانان

یایلاریندا لای‌لاسیلا تومارلاییب
ایستی وورموش، بئینی قیزمیشك ایناتا

اؤزون نئجه سس‌سیز، دیل‌سیز
بوركو پاییز گؤیلرینه تاپشیرمادا  

بیرده هاچان 
پاییز اؤته اوره‌ییندن 

كئچه نورلار اله‌ییندن 
لایلا دییه بئینی قیزمیش انسانلارا 

اومود، اینام 
اوندا یقین 

قاینایاجاق آغاجلارین ایلیییندن 
یوخسا گولوم
ابدی‌لیک

قیش بورویه‌رك ایناتین وارلیغینی 
منلیك ایتر 
وارلیق گئدر 

بیریاندان
ارییر گؤزلردن دوداغا ساری

اودو وار اؤزو یوخ
بیریاندان

کوسو توتوب باخیشلار
سالامادا چکینیر



بو گئجه ماهنیلاناجاق آی سن اوچون/ 39

بئله بیر اورک‌له
آیاقلارینا یازیغیم گلیر

تؤوشه‌ییر نفسی آوارالیقدان



40 / بو گئجه ماهنیلاناجاق آی سن اوچون

           
بئله گئتسه

قورتاریشیمیزدا
 دوشونولمه‌یه‌جك باشلانیشیمیز تك

نه گلنده 
نه گئدنده

بیر چیمدیك دویغو
بیر اووج سئوگی

بیر قورتوم سو اولدو باتدی یئرین تكینه                         
هئچ نه قالمادی گووه‌نیلمک اوچون

آخ
اللرینین حرارتی 

بیرده اوخشایا بیلسه‌یدی



بو گئجه ماهنیلاناجاق آی سن اوچون/ 41

پاپیریزدا اولانمادیق
دوداقلاردا توستوله‌نک



42 / بو گئجه ماهنیلاناجاق آی سن اوچون

پاییزا اوزانمیش اللری کؤلگه‌لرین
بودفعه

اؤلوم آدینی سئچدی اؤزونه
عطش‌لی طوفانلارلا ال-اله

سوورولدو باشیمیزا
آپ‌-آغ

سامان اولدو
یامان اولدو

ایندی یامان داریخیرام سونوموزا



بو گئجه ماهنیلاناجاق آی سن اوچون/ 43

                            
آددیملاركن قاریش قاریش 

كور آرازین ساحیلینی
هارایلادیم

 اولسون بلكه
هارای اوسته هارای گلسین

سس‌سیز- سمیرسیز
سس وئرمه‌دی هاراییما بیرك یمسه‌

درین حسرت بورویركن 
بیرده باخدیم
نه‌لر گؤردوم

اودلانمیش بیر سینه‌نی من
تاپدالانمیش تاریخلرین وارلیغینی

 قودوزلارین اللرینده
قان داملالی پنجه‌لرله

                           بوغولموش بیر حیاتی من



44 / بو گئجه ماهنیلاناجاق آی سن اوچون

تاپشیر آددیملارینا
اوره‌ییم گئدیر



بو گئجه ماهنیلاناجاق آی سن اوچون/ 45

تبریک ائدیرم سنی
ایچینده‌کی قیز هله‌ده یاشاییر

سنی‌ده کی
سس‌سیزجه‌سینه

سس‌لرله قونوشوب بلکه‌ده دالاشیرسان
یاشامی بوغازیندان قوسانادا

دئمه‌لی
حیات داوام ائدیر

بیری منه باش ساغلیغی وئرسین
نه اولار



46 / بو گئجه ماهنیلاناجاق آی سن اوچون

اؤزلویومون
جایناغیندان آسلانمیشام

دوشه‌جه‌ییم 
                اود تونقالی
اؤرتویومده قاراك وللر
آپارارسا یئل اونودا 

تك خاطیره قالاجاقدیر مندن سیزه 
                                          تك خاطیره!

                



بو گئجه ماهنیلاناجاق آی سن اوچون/ 47

گؤره گؤره یوخلوغونو
سسلنمه‌ده قولاقلاریم
بورونه‌رک گول چیچه‌یه

سنلی اؤزوم
یئنه سس سیز دولانمادا اؤز باشینا

.

.

.
یوخلوغونا سیغینیرام

سیخیلیرام
نئیلیم آخی

بیر کره‌ده اولمادین کی
منله بیرگه

دوغولمایان یاشاملارا یاس توتاسان



48 / بو گئجه ماهنیلاناجاق آی سن اوچون

      

تكرارلانیب او قدرك ی 
زهله‌سیزدیر داها منه 

تیكرارلانیب او قدرك ی 
داها بئله 

اینتیظاردان یوخ اینتیظار
اینتیظاردان سؤز آچیرام 

سون اولاراق
یاندیریلیب، یاخیلمادان 

ائله بوردا 
یاریمچیلیق واراقلانانك یتابینی 

ابدیت آرزیسی‌ایله باغلاییرام         
مندن سونرا 

هرك یم آچسا 
مبارك باد  دیله‌یی‌ایله 

چینقیل، پالچیقلی یوللاردا 
یازیق، یازیق، یازیق دییه 

قسمتینی تاپشیریرام گله‌جه‌یه 



بو گئجه ماهنیلاناجاق آی سن اوچون/ 49

ثانیه‌لر قاچا-قاچدا
آیاقلاشا بیلمه‌ییر دیزلریم اونلارلا

سنده‌کی یوخسان تومارلایاسان ساچلاریمی
اله آلاسان اوره‌ییمی
گلمه‌سن‌ده ... گلمه

من سورونمه‌یه زامانلا آلیشمیشام



50 / بو گئجه ماهنیلاناجاق آی سن اوچون

جان آتیر سحره بوتون گئجه‌لر
داریخدیرجی اوزونلوغو بیریانا

چالیشیر یاشاماغا قوجاغیندا سحرین
دئمیرم تکرار گئجه‌یه چاتماق هوسینده
بلکه‌ده بیر داها گونشه داریخیر گئجه
بیر داها گونشده بوغولماق اوچون

نه موتلو بئله بیر گئجه‌یه
گونشی وار پارلایان



بو گئجه ماهنیلاناجاق آی سن اوچون/ 51

چرتکه‌یه سالدی سئوگیسینی
منده داش یوخ ایدی

تره‌زییه قویماغا



52 / بو گئجه ماهنیلاناجاق آی سن اوچون

چیینلریمده داشیییرام 
داریخمالاریمی



بو گئجه ماهنیلاناجاق آی سن اوچون/ 53

                                 
قارا یئللر اسه اسه

زامان دؤیوب قول بوداغا
قارا شوه ساچلاریمی 

                      پامبیقك یمی قارلاییب‌دیر
ایندی زامان سنله یولداش
حاقلی‌سان سن هرنه دئسن

                      ظارافاتلار یاغدیرساندا
منسه یئنه

گؤزله‌ییرم او گونوك ی
ایكیمیزده پامبیقك یمی تارلالاردا

كئچمیشلری سیرالایاق
ایكیمیزده

        ساری سونبول بوغدالیقدا
من پامبیق‌لی تارلالاردا

سن
لاله‌لی یاناقلارین لای‌لاسیندا

یاشام اوچون ماهنیلاناق
گولوم! ایندی بئله

هرنه دئسن حاقلیسان سن



54 / بو گئجه ماهنیلاناجاق آی سن اوچون

ظارافاتلار یاغدیرسان دا 
                    حسرت‌لرین قوخو باسمیش گؤمبولونده 

                         بوغدورساندا حاقلیسان سن
اللریمی دیزلریمه ییغدیرساندا               

                        حاقلیسان سن...                                                  



بو گئجه ماهنیلاناجاق آی سن اوچون/ 55

حسرتیمی گؤزلریندن
دردیم 

سنه توخونماسین



56 / بو گئجه ماهنیلاناجاق آی سن اوچون

                      
بوجاقلاردا

ك                            وللر آلتدا یاشاییرام
                             پاس بوروموشك ؤنوللرین آچاری‌یام   

                             توللانمیشام ساختاكارلار زیبیلینه

بیرده هاچان
چؤرك آدلی فیرتینانین ایزلرینه آخان اوشاق

                                               تاپا منی
اوره‌یینین پاسلارینا

                   بیر آنسادا
                            شافاق اولام

من چؤره‌یه‌م 
              حقیقتین

                     لاپ اؤزویه‌م



بو گئجه ماهنیلاناجاق آی سن اوچون/ 57

خیاللارین دالداسیندا یاشاییرام
پرده‌لرین آرخاسیندان آخیر گؤزلر



58 / بو گئجه ماهنیلاناجاق آی سن اوچون

داریخما
یارانسایدی اینام

عؤمور بویو کؤک آتیب یاراناردی
یوخدورسا

داریخما داها اولماغینا
اولسون کی واخت دارالسین

آخشام اولسون
پوزولسون هاوا

یئتیشسین سونو یولون



بو گئجه ماهنیلاناجاق آی سن اوچون/ 59

بیلیرسن‌می نئجه اولار
دویغوسوزلوق عصیانیندا یاشاماغی؟

آنلاییرسان آغیرلیغین
سورغوسوزلوق خیالیندا چیرپینماغی؟

گل سوروشما یاشاماقدان
آخی من کی یاشامیرام

من اؤلموشم
نفسلریم هاواسینا چیرپینیرلار

ائله آغیر داریخیرام 
توز بوروموش تبریزیمین دومانیندا
دوزلاقلارا قاپسانیلمیش گومانیمدا 
قارانلیغا یؤنلنیلمیش صاباحیمدا 

خاطیره‌یه باغلانیلمیش دوننیمده داریخیرام
داریخیرام دوشونجه‌م‌ده

ایینه اوجو قدر بئله
ایشیغینا جان آتیرام

اسیرگه‌مه 
اسیرگه‌سن

ایکی قاتا اؤلرم من                                                                       



60 / بو گئجه ماهنیلاناجاق آی سن اوچون

داغ اوستونه داغ باسیلدی
پارچالاندی یئرین باغری

سیلکه‌لندی اووجوندا دنیالارین
قوجاق آچدی تورپاق سنه

آنالارین لای‌لالاری
 شیون اولدو، آغی اولدو

آتالارین کوکرک سسی، بوغولدولار تورپاقلاردا
سن آی منیم قان آغلایان دوغما یوردوم

داریخما گل
فخر ائله‌کی ایگیدلرین مسکنی‌سن
آرخا دوروب سهند اورمو ساوالانین

امینم کی 
بولودلارا سؤیکه‌نه‌جک باشین سنین
یئددیلرده کوکره‌یه‌جک هارایلارین

بورویه‌جک عالملری عظمتین
 شان شؤهرتین

آذربایجان



بو گئجه ماهنیلاناجاق آی سن اوچون/ 61

دلیجه‌سینه
داریخیرام بیریسینه 

اونونلا هئچ بیر خیاباندا ال-اله دولانمامیشام
آمما او منیم بوتون آنیلاریمی

آددیملاییر



62 / بو گئجه ماهنیلاناجاق آی سن اوچون

دوغوم گونونده اؤلور انسان
داشییا بیلمه‌سه اگر اؤزونو

اوزاقلارا
ال چاتمازلارا

بزه‌یی سئوگی‌دن اولمایان حیاتی 
سئومیرم یاشاماغا                                                                                                                                            

مندن بو قدر...



بو گئجه ماهنیلاناجاق آی سن اوچون/ 63

دیشلرینی قیجیردیر قوجالیق سازاقلاری
حاضیرلانمالیسان یولا چیخماغا

گؤره‌سن
هارالاردا قانادلانیبلار اوره‌ییمین اوچ تئللی دورنالاری

سئوگیلیم یولومو گؤزله‌ییر



64 / بو گئجه ماهنیلاناجاق آی سن اوچون

دئدین
بیر یاز گئجه‌سینده گؤزله‌یه‌جه‌یم سنی

اؤتدو نئچه پاییز
چیخمادی یازا گئجه‌لر

ایندی داها
گلمه‌سن‌ده، گلمه

شاختا وورموش عؤمور گوللرینی، سئوگیلیم
گلمیر گومان یازا بیرده



بو گئجه ماهنیلاناجاق آی سن اوچون/ 65

سبدده‌کی چیچکلردن ذوق آلیرام
اؤز سایاقلاریندا یاشادیرلار منی

دیلسیز، دوداقسیز
غریب بیر حیکایه‌نی بلکه

دیللری اولسایدی
ماهنیلاندیراردیلار گؤی اوزونده‌کی دورنالاری

 اینانیرام بونا



66 / بو گئجه ماهنیلاناجاق آی سن اوچون

سن قوجامان بیر قایا
دالغاسی من

لپه‌له‌نیم قوجاغیندا
بلکه بیر آنلیقدا اولسا بئله
باشیمدان چکیله دومانلار

روحومدا یاغمورا چئوریله سنسیزلییین بولودلاری
نه اولار

آل قوینونا کیمسه‌سیزلیییمی
سنله بیرگه آددیملایاق ساحیللری



بو گئجه ماهنیلاناجاق آی سن اوچون/ 67

سنه قالان خیاللارینا آرخالاناسان
بیر آندا

آییلاسان یوخولاریندان
بیر سن اولاسان

بیرده یئللره سوورولان رویالارین
تالانمیش خرمن‌لر یادیما دوشور

دولغون گؤزلریله
اللری قوینوندا پاپریزینا زور گلن آتالار

باتان گونشده
قارانلیقدا کؤزره‌ن اورکلر



68 / بو گئجه ماهنیلاناجاق آی سن اوچون

سؤز وئرمیشم
سؤز آچمایام

داها بیرده سولان سئوگی، محبتدن
سن آی منیم آلاویمدا سولان سئودام

پاییزینی یازلاریندا یاشاساندا
داریخساندا

نولار کی راضیلاشما سیندیرماغا قراریمی
یاشا گولوم

یاشاماقلا یاشات منی



بو گئجه ماهنیلاناجاق آی سن اوچون/ 69

سؤنمه‌میش شهریمین اولدوزلاری
سؤکولمه‌میش سوسقون گئجه‌نین باغری
ترنم ائله اوره‌یینین سئوگی ماهنیلارینی

بلکه دیله گله بولبول‌لر
بلکه نغمه‌له‌نه شلاله

بلکه سالخیملانا اولدوزلار
نه بیلیم
بلکه‌ده

یاشام سنی گؤزله‌ییر،نفسیندن جان آلماغا



70 / بو گئجه ماهنیلاناجاق آی سن اوچون

ورزقان زلزله‌سینده تورپاق آلتدان اوجالان سیزیلتیلارا....

            سیزیلتی جان وئریر قولاقلاریمدا
»آی جان« ماهنیلاری گؤینه‌ییر دیلیمده

تورپاق اوزون چکیر 
                    گؤرمه‌مک اوچون

قاراباسان زامانین یومولور گؤزلری                    
تیتره‌مه‌ده خسته جانلار
چکیلمه‌ده آخان گؤزلر

                     قیامتدی قوپوب سانکی
ایمکانسیز یاشاما سیزیلدیر اینسان

ائله‌ بیل ظلمات‌دیر 
                      دارالیر حیات

سارالیر یاناغی آرزی-گورزونون
ایمکانسیز یاشاما سیزیلداییر انسان

سیزیلتی گؤینه‌ییر قولاقلاریمدا
»آی جان« ماهنیلاری جان اوسته گئدیر



بو گئجه ماهنیلاناجاق آی سن اوچون/ 71

سینیر قویدون بیر بیرینه
تانیمادان یاساقلاری

آخا آخا گؤزه‌لردن اینجیلری ساری تئلین
قوردون داشدان دیوانلاری

منسه هله
گؤزلریمین هاواسیندا

دوشموش بنده ماوی گؤیلر
اولدوزلارا جان آتاراق 
آی بنیزلی گئجه‌لرده

چیریل-چیلپاق سئویشمه‌یه
یاشام آدلی، ایلدیریم‌لی

ماوی گؤزلو بولودلارا آخینیرام
قارا گیله‌م

بئله گلدی بیزیم کی‌ده
سئومیرسن‌سه

چال گؤزومدن اولدوزلاری



72 / بو گئجه ماهنیلاناجاق آی سن اوچون

سئوگیلیم
تالانسادا چیچک دولو کؤنول یاغچان

قیرما اوره‌یینی
آماندی

اولماسین کی جیغیر سالسین داریخمالار
هله اؤنوموزده باهارلار

یول گؤزله‌ییر گؤزل گون‌لر
آچمادادیر یاسمن‌لر

گل بیرداها سئودالاندیر اوره‌ییمی
بلکه یئنه

چیچکلنسین دیلک‌لرین
ماهنیلانسین بنؤوشه‌لر



بو گئجه ماهنیلاناجاق آی سن اوچون/ 73

                                  

شهر منی آددیملاییر
سانکی قارانلیغیمدا یاشاییر او

گؤز آتاراق ایشیقلاریما
ساچلارینی داراییر آغاجلاریمین

شهر منی یاشاییر
بیر داها اؤلمه‌مک اوچون



74 / بو گئجه ماهنیلاناجاق آی سن اوچون

گلیشینه
شهریمین بولودلاری بوشالدیردی اوره‌یینی

هریان بزه‌نمیشدی چلنگ چلنگ چیچکلرله
گئدیشینده

ائله دولوب بولودلارین اوره‌یی‌کی
سانیرام من سندن سونرا
سئل آپاراجاق بو شهری

آجی چاییم طغیانلارا اوغرایاجاق
اورمو گؤلو بیر دفعه‌لیک عطشیندن قورتاراجاق



بو گئجه ماهنیلاناجاق آی سن اوچون/ 75

نه گؤزلمیش یاشام
گؤللری صونالی باغیندا شهریمین

بوردا نفس‌له‌نیر حیات
ایللر بویی

اللری الینده آرزیسیلا دولانان گؤزلین
آدی عشق‌ایمیش سن دئمه

بوردا
قوشلارین سسی یاشام ترانه‌سی

یارپاغلارین سیزیلتیسی
زامانلاردا بوغولان ایستک‌لر ماهنیسی

ایندی‌ده سن
آدینی سئوگی قویسام یئری وار
ائله‌کی نفس آلیر سندن حیات

پیچیلداشیر یئنی‌دن قونشوداکی یارپاقلار
قوشالاشیر دیمدیکلری قوشلارین

بورا بیزیم اومود باغچامیز
بوردا باشلانیب آجیلارلا

بوردا بیته‌جک صونالار کیمی



76 / بو گئجه ماهنیلاناجاق آی سن اوچون

نئجه یاراماز بیریسینه چئوریلدی اورک
نه آختارانی وار

نه‌ده‌کی او
بیریسینه ال توتان
چؤلده،چمنده

قادام بئله بیر اوره‌یه با....



بو گئجه ماهنیلاناجاق آی سن اوچون/ 77

سؤیله
یئللندیرسین ساچلارینی دنیز

قهرلنیب قارا گیله‌م



78 / بو گئجه ماهنیلاناجاق آی سن اوچون

قاردا قالدی خیاللاریم بو گئجه
ایزین وئرمه دونماسینا 

سن آللا



بو گئجه ماهنیلاناجاق آی سن اوچون/ 79

قاطار واغزالیندا
دوراغیندا  توکندی طاقتی

گؤزلرینی یوموب، جومدو یوخویا
اودا گؤزله‌میردی سنین گلیشینی

سن دئمه شهر سنینله نفس‌لنیرمیش
سن دئمه

دوراغین یاراشیغی سن ایمیش سن
منسه

هله‌ده دوراغی اومودلاندیریرام سنین گلیشینه



80 / بو گئجه ماهنیلاناجاق آی سن اوچون

قوروموش بوغازلار
بیتمیش سؤز

سورونور باخیشلار
دیل‌سیز، دوداق‌سیز

اوزو سویوق توپراقلارا اوزانمیش گئجه‌لر
کؤچموش کروان

سس‌سیز، سمیرسیز



بو گئجه ماهنیلاناجاق آی سن اوچون/ 81

پامبیق باسیب قولاقلارینا
ائشیتمه‌ییرکی ائشیتمه‌ییر بو دنیا

نه سسه بیر سس
نه سئودالی ماهنیلارا بیر نفس

ائشیتمه‌ییرکی ائشیتمه‌ییر
بئله گئتسه اوره‌ییمله
قوپاجاق بیر طوفان

دئییرم هاااا
تاپشیرمایین منی اؤزومه بو گونلر

ایسته‌مه‌دن
لله کؤچوب یوردو قالاجاق

تاپشیرمایین نه اولار



82 / بو گئجه ماهنیلاناجاق آی سن اوچون

           
یول اوسته دورموسان 

                        گؤزون یول دؤیور
كئچیر بیر آنلیغا اؤنوندن سنین

                اوشاقلیق یازیندا
                                     آخیب گئتمه‌یین

ایندیسه 
یاپیشیب اوشاق الیندن

یئنه‌ده بو یولدا سورونمه‌لرین
بورا همان شهر، بورا همانك ؤی
تكجه سن ساچینی قارا بویایان
بورا همان شهر، بورا همانك ؤی

یئنه یاغیشلی‌دیر 
                   دومانلی – چنلی



بو گئجه ماهنیلاناجاق آی سن اوچون/ 83

زامان گئری دؤنوب
سیغینمیسان سن

                 یئنه‌ده قوجامان قوناق ائوینه
اوندا ایسه اوشاغیدین، ایندیسه آتا

                    
                                آتالیق حوكمونو اجرا ائدیرسن

یئنه‌ده یول اوسته قالیبدیر گؤزون
بلكه‌ده

        یاپیشیب الیندن سنین
                                 بابا سؤیله‌یه‌رك نوه‌لر سنه

                                 بیر اوشاق سایاغی بوردان آپارا
یئنه یولون اوسته 

                 دؤیونور گؤزون
                               بورا همان شهر، بورا همانك ؤی

                               یئنه یاغیشلی‌دیر 
                                                  دومانلی – چنلی



84 / بو گئجه ماهنیلاناجاق آی سن اوچون

اولسونك ی
سنین باخیشین

قارانلیق‌لارین سونونو گؤره ‌بیلسین
بلكه منه ائله گلیر

بلكه‌ده هئچ
یوخ وارلیغی قارانلیغین

سنین بو آپ-آغ دنیانا قیسقانیرام
كاش 

بیرآنلیق‌دا اولسایدی
                                 سنی یاشایا بیلسه‌یدیم



بو گئجه ماهنیلاناجاق آی سن اوچون/ 85

کپه‌نک
اوره‌یی یانیقلی بیریسی

شمعه یاندی‌دا، یاخیلدی‌دا
سایا گلمه‌دن

سیغیندی قیزیل گوله
تانری بیلیر

هاچان تاخیلاجاق کؤکسونه بیر تیکان



86 / بو گئجه ماهنیلاناجاق آی سن اوچون

آخشام اوستو
                  داغلی اتك

                  بولاقلی گؤز  
                  باغسیز بولبول

                  سس‌سیزك وچه                   
ك                  ؤلگه‌لی ایز

                  بوندان باشقا یوخ بیر امكان
پاسلیك ؤلگه 

بورویوبدور منیم نورلو یوللاریمی           
دوشونجه‌ده

                      یاواش یاواش، آهسته‌جه
                                       آددیم باسیرك ؤلگه‌لی‌یه
                  تالان اولور، بوتون یوللارك ؤلگه‌لرله 

اوزالتدیقجا اللرینی 
سیخیلیرام دیزلریمه 

بیر اوشوتمه جانیمدا وار 
                               بو کؤلگه‌لی گئجه‌لردن 

بیلمك آغیر، ایتمك یونگول
آچیلماییر آیدینلیغاك ؤلگه باسمیش یوللار داها             



بو گئجه ماهنیلاناجاق آی سن اوچون/ 87

بئله حالدا 
كورلوق،ك ارلیق، معنالانمیر گؤزلولره

بئله گئتسه 
اؤزوم چون تام معناسیزام 

ك            ؤلگه‌لی بیر قورو هئیكل 
            قارانلیق بیر قره-قورخو

یاخینلاشسان 
                 هئچ نه‌دی او!

اوزاقلاشسان 
                دشنه‌دی او!
بیر وارلیغا تشنه‌دی او!! 

                                                
                           

                                         



88 / بو گئجه ماهنیلاناجاق آی سن اوچون

بیرك ؤنول 
جالانیبدی تورپاق اوسته 

                         اودوم، اودوم
                        قورتوم، قورتوم

سیخیلدیقجا اووجلاردا 
هی یوكسه‌لیر 

                        بؤلوك، بؤلوك 
                        چیلیك، چیلیك

اونون سونو
قاینار بولاق 

دالغالی گؤز، ایچین، ایچین
                        سال بیر قایا 

                        هوندور، هوندور 
منیم سونوم 

یانمیشك وللو قورو صحرا 
هردن بیر یئل 

سوورمادا تورپاغینی اؤز باشینا 
سونراسی‌دا 

ابدی‌لیك طوفان، تورپاق
                        اوجسوز گئجه!

                        سونسوز گئجه!             



بو گئجه ماهنیلاناجاق آی سن اوچون/ 89

کیم نه بیلیر اوره‌ییندن نه کئچیر
یورغون گؤزلریندن آخان گؤزلین



90 / بو گئجه ماهنیلاناجاق آی سن اوچون

گلمه‌سین او گون
آلمالاردا چوروسون سئوگیلر



بو گئجه ماهنیلاناجاق آی سن اوچون/ 91

گلیشین یازی گتیریب سئوگیلیم
گئتمه

اوزو قارالیغیندا آلیشسین اورک
قوی، یانماق نئجه اولار
بیر داها آلسین جانینا
هرنه اولور اولسون
تکی سن گئتمه

ایکی دونیا داغیلاجاق
سن گئتمک ایسته‌سن



92 / بو گئجه ماهنیلاناجاق آی سن اوچون

گنج‌لیییمین آرتیغینی
دولانباج‌لی کوچه‌لردن 
سوپورمه‌یه چالیشیرام

بیلمیرم کی
پاییز رنگلی یارپاقلارین آلتیندامی

یادا سنین
حیرت دولو باخیشینین آرخاسیندا؟

گل سن‌ده بیر یاردیمجی اول
اونونلا سن

ال-اله‌یدیز کوچه‌لرین سونونادک
بیر اووج‌دا اولسا بیله

حس ائدیرم
داشییرسان خاطیره‌سین گنج‌لیییمین

یاردیم ائله
سوپورمه‌یه چالیشیرام
گنج‌لیییمین آرتیغینی



بو گئجه ماهنیلاناجاق آی سن اوچون/ 93

گون باتاندا
قالا گؤزون اوفوق‌لاردا

ائشیتمه‌دن ماهنیلاری بئله
آخشام اولا

باسا ظلمت اورک‌لری
 بیل کی اوردا

یاشاییر بوتون یالنیزلیق‌لار



94 / بو گئجه ماهنیلاناجاق آی سن اوچون

آرادیقجا 
ایتیره‌رك اوشاقلیغی

یالواریرام!
گؤزدن ایتن اولو چاغیم
اوره‌ییم‌دن گئتمه باری

ساخلامیشام زامان-زامان 
زامان آدلی چرچیوه‌نین حاصاریندان

داشیمیشام قیشدان یازا
بعضا بلكه

            آیاقلاریم زویویه‌رك
                                       توللانمیسان بوز باغلامیش سازاقلارا                                   

آمما یئنه ساخلامیشام
اوره‌ییمین ان گووه‌نلی بوجاغیندا

گؤزدن ایتن اولو چاغیم
اوره‌ییمدنك وسوب گئتمه

                             هئچ اولمازسا
                             بیاضلانمیش ساچلاریمین حؤرمتینه



بو گئجه ماهنیلاناجاق آی سن اوچون/ 95

گؤزلریم اورالاردا بوراخیلسادا
بیر آددیم بئله گؤتورمور اوره‌ییم

یامان داریخدیرجی اولموشام بو گونلر



96 / بو گئجه ماهنیلاناجاق آی سن اوچون

"گؤزلریندن یوخو دامیر" سؤیله‌دی
سانیرام کی

یاش اولسایدی، سئل اولاردی
دنیزلرده بوغدوراردی چای، دره‌نی

عوممانلاردا ایتیرردی دنیزلری
یادا یوخو

جومدوراردی درین درین رؤیالاردا
گؤزللیک‌لر یاشامینی یاشاداردی
آغ گؤیرچین، آغ آت، آغ گون

سئودام منیم
یوخو ده‌ییل دامیجیلایان گؤزلریمدن

هرنه اولسا
آنجاق

 یوخو ده‌ییل گؤزلریمدن سوزن اینجی



بو گئجه ماهنیلاناجاق آی سن اوچون/ 97

گئجه‌لریمین همدمی گئجه‌لر
آی ایشیقلی، درین دویغولو گئجه‌لر

اودا درینلره دالمیش سانکی
بلکه‌ده تک‌لییینده بوغولموش

نه بیلیم
مندن تنهاسینی گؤرن اولوب مو!؟
گئجه‌سی‌ده اسیرگه‌دییی بیری بئله!
داها هئچ نه‌یه گلمه‌ییر گومانیم

نه گئجه‌یه نه‌ده سنه
اوکی یوخدور اولا اولا

سن‌کی وارسان، یوخموش کیمی
.
.

                                                    



98 / بو گئجه ماهنیلاناجاق آی سن اوچون

ماسکالاری آتین
پالتارلاریزی‌دا

هئی...
سیزلرکی

ایستی یئردن چیخیر نفس‌ینیز
و یئرینیز ایستی‌دیر

باخین
گؤرون اونو
بو بوز هاوادا

لوت دایانیب قارشینیزدا



بو گئجه ماهنیلاناجاق آی سن اوچون/ 99

ماهنیلاندیم گؤزلرینده
بیچیلدی بوغازیم

او گوندن
بیر دوست دئمیشکن

اؤز الیمه گوجوم چاتدی
اؤزوم اوچون ساللاماغا
قارا باسیب یوللاریمی
هارداسان دلی اورک؟



100 / بو گئجه ماهنیلاناجاق آی سن اوچون

محله‌میزین دلی‌سیندن
باشیمداکی دوماندان سوردوم

دئدی
آیریلیق هاواسیدیر بورویوب کوچه‌میزی

دئدیم
بس بو جیغان ویغان گورولتولار؟

گولومسه‌ییب
سنسیزلیک‌دن خبر گتیریر قارقالار دئدی...



بو گئجه ماهنیلاناجاق آی سن اوچون/ 101

من کی بویومدان اوجا حسرته باش ایمیشم
داها سن نییه چالیرسان تپه‌مدن

گلمه‌سن، گلمه
قیش بهانه‌دیر سویوق اورک‌لره



102 / بو گئجه ماهنیلاناجاق آی سن اوچون

نه ایشه مشغول‌سان؟
Finding  Myself

یازدی
درسینی هاردا آلمیسان؟

School  of  life
دئدی
من

نه قدر اوزاغام دونیادان!؟
اؤزومه سوردوم بیر آن

ایتمیشم سانکی
نه اؤزومم

نه اؤنجه‌لرده‌کی مکتب اوشاغی
اؤزومه اومود یوخ

بیری منی تاپا بیلسئیدی بلکه....



بو گئجه ماهنیلاناجاق آی سن اوچون/ 103

نه قدر اوزون اولسایدی‌دا
اوجو بوجاغی بللی اولمایان
سونا چاتدیرا بیلدین نهایت

او گون
یئر، گؤی، بولود، یاغیش

قاسیرقا، کولک، قار
هرنه وار

اوره‌ییمدن قوپان هایا گلدی‌لر
باشا چاتدی یول

قیراغیندا بیر داش اوسته
پاپریزینا سیغینان بیریسی

گؤزلرینی آسا آسا کوله دؤندی
توستوله‌نیر توم یوللار او گوندن

بوتون سئوگیلر اؤسگورکلی
تور آتانلارینا آسیلمیش گؤزلر

دیزلره‌ده‌کی
هئچ نه کار کسمه‌ییر

شئح چکیب سانکی دؤزوم



104 / بو گئجه ماهنیلاناجاق آی سن اوچون

                                       
سانیرامك ؤنلومه بیر یارسان سن

                                            نه گؤزل وارسان سن
                

                                                       



بو گئجه ماهنیلاناجاق آی سن اوچون/ 105

واختسیز آچان قیزیل گولوم
باخ بیر داها

گؤر نه سپیر شهریمین کؤلگه باسمیش گونشینه قارلی کولک
سن آچاندا

بیر گول آچسین
باهار اولسون نغمه‌لرین اوخویوردون

بو گون کی قار
سولدورماغا چیچک‌لری
قیلینج، قالخان گئیینیبدیر

تبریزیمین طالعینه آغلاییرام
بللی اولمادی هئچ بیر زامان

نه باهاری، نه ده قیشی
واختسیز آچان قیزیل گولوم

باغیشلا سن
بو شهرده

بلکه‌ده سن، تام واختیندا چیچکلندین!
بلکه‌ده قار، تام گونونده بیزه ائندی!



106 / بو گئجه ماهنیلاناجاق آی سن اوچون

واختسیز آچان قیزیل گولوم
ندن بئله گئجیک‌میسن؟

بورالاردا
یاناقلاری باهاریمین چوخ‌دان سولوب

ائله گلیر
آرخاسینجا بو یاغیشین
دوغمایاجاق گونش داها

خزانلارین اوره‌یینده چووغون طوفان هاواسی وار
واختسیز آچان قیزیل گولوم

بوردا باهار
اوزون زامان اؤنجه‌لرده سولوب، کؤچوب

ائله تئزکی
خاطیره‌سی سیلینمه‌ده یادداشیمدان



بو گئجه ماهنیلاناجاق آی سن اوچون/ 107

هله قوی بیر یاز گلسین
گؤره‌جک‌سن نه سایاق یاشیللیق‌لارا بزنمه‌ییمی

اوندادیرکی
بنؤوشه‌لرین عطرینی مندن آلاجاقسان

اوندا
بلکه‌ده بوزلار اریمیش اولاجاق

نه بیلیم



108 / بو گئجه ماهنیلاناجاق آی سن اوچون

یادیندادیر گئجه‌لریمی آلدین گوندوزو وئرمه‌یه؟
هانی بس؟

 خوش ایلقارلی نفسیم!
نه زامان توتولاجاق سؤز؟

اولماسا تانرینا سؤیله
قایتارسین گئجه‌لریمی

یئنه‌ده من اولوم، بیرده منه گؤز تیکن آی
سنسه

گوندوزون ساخلا آیسیزلارا



بو گئجه ماهنیلاناجاق آی سن اوچون/ 109

یازلارینی ایتیرمیش
قیش‌لاریندا بوغولموش آغاجلار

کؤلگه‌لریده یوخ، یالقیزلیغا توتولان چارپایی‌لارا
نه یامان ال‌کسن‌لیک اولوب بو دونیادا

گؤز ایشله‌دیکجه بوشلوقلار
دومانلار
چن‌لر



110 / بو گئجه ماهنیلاناجاق آی سن اوچون

قیسادیر عؤمور
بلکه بیر گؤز قیرپیمی قدر

باخیشلاریمیزی اسیرگه‌مه‌یه زامان یوخ
بلکه سون نفس

یاداکی سون کیپریک چالیناجاق‌می 
یاشاما گولومسه‌مک لازیم



بو گئجه ماهنیلاناجاق آی سن اوچون/ 111

یاغمور نه قدر یاغسادا یاغسین
من کی اونون داملاسیندا

سنه وورغونجاسینا جان آتیرام
او یاغاندا

سنی اوخویور سانکی منه
او یاغاندا

شهر سنین عطرینی سپیر بوتون چیچک‌لره
او یاغاندا

جان گلیر سولموش اورک‌لره
قوی یاغسین

بلکه منی سنه خاطیرلادا



112 / بو گئجه ماهنیلاناجاق آی سن اوچون

یوخ
واریمیش هله سئوگی،سئودا

یالنیز کئشگه
باغلانیلماسایدی دوروملارا، سئویلمک

بو آرادا
سئوگیسینی سئویرم من
سئوداسینا داریخیرام

آیدین آخان سو کیمی‌دیر
سئوگی دنیزی‌دیر او

لپه‌لنیر هر زامان، دالغانیر اورک‌ده
سمادی،آی دولوسو ایشیق ساچیر کؤنول‌لره

سئویملی‌دیر دنیزی‌ده
سماسی‌دا

                                           



بو گئجه ماهنیلاناجاق آی سن اوچون/ 113

یوخموش کیمی گؤرونسن‌ده
ائله وارسان اوره‌ییمده

سئوگی دولو بیر اوره‌یی داشییرام
سنسیزلیک‌لی گئجه‌لری

یئنه سنله یاشاییرام "آنام منیم"
هر آنیمدا

بیر ثانیه ایتیرمه‌دن
یالنیز سنی

سنی بئله یاشاییرام



114 / بو گئجه ماهنیلاناجاق آی سن اوچون

یورقوندور گؤزلریم
سورونه بیلمه‌ییر



بو گئجه ماهنیلاناجاق آی سن اوچون/ 115

یول 
     بیر قارا تئل اوزونلوغوندا   

نهایتده
              بیر ثمرسیز اینتیظار 



116 / بو گئجه ماهنیلاناجاق آی سن اوچون

یوللارینی گؤزله‌دیم یوخونون
گلمه‌دی

قورتارماق‌چون الده قاییریلمیش ساختا یوخولاردان
 منه بیر ایچیم یوخو لازیم

بوراخماق‌چون هرنه‌کی وار آرخادا
منه بیر ایچیم یوخو لازیم

سئومیرم داها ایندی‌لرین حسرتینی داشیماغا صاباحا
سونو بللی اولمایان بیر گله‌جه‌یه

بیر ایچیم یوخو منه
 ایندی با

لاپ ایندی بئله


